
 CHUIG: ÚDARÁIS BHAINISTÍOCHTA, PRÍOMHOIDÍ AGUS 
FOIREANN MHÚINTEOIREACHTA IN IAR-BHUNSCOILEANNA 

 
Socruithe ionadaíochta sealadacha éigeandála COVID-19  

 

1.  Réamhrá 
 

(i) Is é cuspóir na socruithe seo, mar atá leagtha amach thíos, bealach 
malartach a chur ar fáil do bhainistíocht Iar-Bhunscoile chun clúdach 
ionadaíochta iomchuí a fhoinsiú tríd na socruithe atá ann cheana 
(ionadaíocht íoctha agus an Scéim Mhaoirseachta agus Ionadaíochta).   

 
(ii) Cuirfidh an socrú deonach seo ar chumas múinteoirí atá ag obair i 

scoileanna cheana féin clúdach ionadaíochta a sholáthar anuas ar an líon 
uasta 22 uair an chloig teagaisc in aghaidh na seachtaine. Tabharfar 
íocaíocht bhreise maidir leis an gclúdach ionadaíochta breise seo, mar a 
shonraítear thíos. 

 
(iii) Féadfaidh múinteoir suas le 35 uaire an chloig breise a thabhairt. Is féidir 

na huaireanta seo a úsáid idir seo agus deireadh mhí Feabhra 2022. Ag 
an bpointe sin cuirfear deireadh leis na socruithe éigeandála sealadacha 
seo.   

 
(iv) Ní dhéanfar an íocaíocht bhreise dá bhforáiltear sa socrú seo ach i leith 

uaireanta a sheachadtar faoin socrú éigeandála sealadach seo.   Ríomhtar 
aon uaireanta den sórt sin mar uaireanta a thugtar anuas ar an ngnáthlíon, 
agus ní dhéanann siad difear d’oibleagáidí conartha reatha an mhúinteora 
i gcomhthéacs na ngealltanas atá tugtha aige/aici don scoil/na scoileanna 
cheana féin, gealltanais lena n-áirítear na socruithe róta Maoirseachta & 
Ionadaíochta de réir mar atá comhaontaithe agus sceidealaithe don 
scoilbhliain cheana féin.   

 
Mar is amhlaidh le gach clúdach ionadaíochta, ba cheart tosaíocht a 
thabhairt do mhúinteoirí atá cáilithe chun an t-ábhar a theagasc má tá siad 
ar fáil. 

2. Incháilitheacht 
 

(i) Tá an socrú oscailte do gach múinteoir Iar-bhunscoile atá fostaithe i 
scoil/BOO. Áirítear leis seo múinteoirí lánaimseartha, múinteoirí 
comhroinnte post, múinteoirí páirtaimseartha, múinteoirí ionadaíochta 
agus múinteoirí atá ar shos gairme.   

 
(ii) Ní bhaintear úsáid as na huaireanta ionadaíochta breise atá ar fáil faoin 

scéim dheonach seo ach nuair a bhíonn 22 uair an chloig d'am teagmhála 
curtha isteach ag múinteoir i seachtain cheana féin.  

 
(iii) Maidir le haon mhúinteoir atá ag cur isteach níos lú ná 22 uair an chloig 

d'am ranga in aghaidh na seachtaine, agus a dhéanann ionadaíocht, ba 
cheart dó/di leanúint de bheith ag éileamh i leith na n-uaireanta 
ionadaíochta sin ar an ngnáthbhealach, tríd an OLCS agus/nó sa phárolla 
BOO lena mbaineann.  Níor cheart éileamh a dhéanamh faoin scéim seo 
ach i leith uaireanta a dhéantar anuas ar an 22 uair in aghaidh na 
seachtaine.  

 

 

3. Ord chun ionadaíocht a leithdháileadh  
 

(i) Ba chóir go mbeadh an t-ord ginearálta chun múinteoirí ionadaíochta a 
fhoinsiú mar seo a leanas: 

 ionadaithe íoctha (más infheidhme agus ar fáil) faoin scéim atá ann 
 úsáid an uainchláir Maoirseachta & Ionadaíochta (nuair is iomchuí) 
 úsáid na hionadaíochta éigeandála sealadaí atá leagtha amach sa 

nóta seo. 
 
Mar sin féin, is féidir méid airithe solúbthachta a cheadú. Mar shampla, má tá 
múinteoir sa scoil sásta dul i mbun na hoibre seo agus má tá cáilíochtaí 
ábhair iomchuí aige/aici chun teagasc a sholáthar don rang atá i gceist, is 
féidir an múinteoir seo a úsáid lasmuigh den ord ginearálta.   

 

4. Socruithe Íocaíochta  
 

(i) Tá an íocaíocht bunaithe ar an Ráta Pearsanta Pá (liúntais le cur san 
áireamh más infheidhme).   Beidh an íocaíocht seo neamh-phinsin.  Níl 
aon teidlíocht ann maidir leis na huaireanta seo a áireamh in aon ríomh i 
leith dul chun cinn incrimintigh, stair seirbhíse, Conradh Tréimhse Éiginnte 
nó seirbhíse atá ináirithe chun críocha pinsin.  

 
(ii) Má oibríonn múinteoir i níos mó ná scoil amháin, fanfaidh sé/sí faoi réir na 

huasteorann iomláine de 35 uaire an chloig, is é sin, go bhfuil feidhm ag 
an uasteorainn beag beann ar líon na scoileanna ina n-oibríonn múinteoir.  

(iii) Féadfaidh múinteoirí obair ar feadh níos lú uaireanta ná an uasteorainn 35 
uair an chloig, áfach. 

 
(iv) Ba chóir do mhúinteoirí ar mian leo dul i mbun na hoibre seo a chur in iúl 

do Phríomhoide na Scoile go bhfuil siad ar fáil chun páirt a ghlacadh. 
Déanfaidh scoileanna na huaireanta a tharraingítear anuas faoi na 
socruithe seo a leithdháileadh agus coinneoidh siad cuntas orthu.    

 
(v) Ba chóir go gcuirfeadh an scoil/na scoileanna na héilimh isteach ag 

deireadh mhí Feabhra 2022 chuig Rannóg Párolla Iar-bhunscoile na 
Roinne Oideachais, Baile Átha Luain nó chuig Rannóg Acmhainní Daonna 
a mBOO má tá fostaíocht i scoil de chuid an BOO i gceist. Éascóidh sé 
seo íocaíocht aonuaire leis an múinteoir a chlúdóidh na huaireanta go léir 
atá tugtha aige/aici faoin socrú éigeandála sealadach seo.   

 
(vi) Déanfar gach iarracht chun riachtanais riaracháin a chuíchóiriú i leith 

uaireanta ionadaíochta a ndéanann scoileanna éilimh ina leith faoi na 
socruithe seo.  Eiseofar tuilleadh cumarsáide chuig scoileanna níos 
déanaí. 

 
(vii) Ba chóir fiosrúcháin maidir leis an Nóta Faisnéise seo a sheoladh trí r-

phost chuig: 
 

Múinteoirí Iar-bhunscoile na RO:  PPPayroll@education.gov.ie    
Múinteoirí Iar-bhunscoile i mBOO:  an Roinn Acmhainní Daonna lena 
      mbaineann.   
 
Úsáid mar theideal an ábhair: “Clúdach Ionadaíochta Sealadach” sa 
ríomhphost, le do thoil.  

  
 
Sinéad Keenaghan  Micheál Lenihan  Clare Butler 
Príomhoifigeach  Príomhoifigeach  Príomhoifigeach 
Rannóg Párolla  Párolla BOO           Téarmaí agus Coinníollacha 
Múinteoirí 

